
	1.
	Անհրաժեշտությունը

	
	<<Հողերի  կատեգորիան փոխելու մասին>> Հայաստանի Հանրապետության կառավարության որոշման անհրաժեշտությունը պայմանավորված է` <<Հայռուսգազարդ>> ՓԲԸ-ի կողմից փաստացի օգտագործվող Պտղնիի գյուղական համայնքի վարչական տարածքում գտնվող գազի ստորգետնյա պահեստարան կայանի, իր 26 պահեստարաններով, գազատարներով և այլ տեղակայանքներով զբաղեցրած ընդհանուր 1, 8786 հեկտար հողամասի, այդ թվում`  գյուղատնտեսական նշանակության արոտավայր` 0,09 հեկտար, գյուղատնտեսական նշանակության այլ հողեր` 1, 7423 հեկտար և բնակավայրի հողեր` 0, 0463 հեկտար նպատակային նշանակության փոփոխությամբ:

   Հաշվի առնելով, որ հողամասի նպատակային նշանակությունը փոփոխվում է համայնքային սեփականության հողերից, իսկ գազի պահեստարան-կայանը համարվում է Հայաստանի Հանրապետության հուսալի և անխափան գազամատակարարոիմ ապահովելու համար կարևոր ենթակառուցվածք, միաժամանակ հանդիսանում է պետական բաժնեմասով ընկերության սեփականություն,համաձայն քաղաքացիական օրենսգրքի 605-րդ հոդվածի պահանջների անհրաժեշտություն է առաջանում հողամասը նվիրաբերել Հայաստանի Հանրապետությանը:  

	2.
	Ընթացիկ վիճակը և խնդիրները

	
	 ՀՀ Մինիստրների խորհրդի տարբեր որոշումներով և լեռնահատկացման ակտով ՀՀ Կոտայքի մարզի Պտղնիի գյուղական համայնքի վարչական տարածքից հողամասեր են հատկացվել գազի ստորգետնյա պահեստարաններ կառուցելու նպատակով: Պահեստարանները կատուցված են և փաստացի շահագործվում են, սակայն դրանցով զբաղված և սպասարկման համար անհրաժեշտ հողերը սեփականության իրավունքով փոխանցվել են Պտղնիի համայնքին` որպես գյուղատնտեսական նշանակության հողեր, ինչը համայնքին հնարավորություն է տալիս այդ հողերն օտարել և օգտագործման տրամադրել` առանց հաշվի առնելու դրանց վտանգավոր հետևանքները:
   Քաղաքացիների անվտանգությունն ապահովելու և հատկացված հողամասերը նպատակային նշանակությամբ օգտագործելու համար անհրաժեշտ է հողերի նպատակային նշանակությունը փոխել և դրանք նվիրաբերել Հայաստանի Հանրապետությանը:

<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> թիվ 30 որոշմամբ սահմանված կարգով:

   Առկա են համայնքի ավագանու որոշումը` / հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը` հողամասի շրջադարձային կետերի կոորդինատներով` VGS    համակարգում: 

	3.
	Տվյալ բնագավառում իրականացվող քաղաքականությունը

	
	 Բնագավառում քաղաքականությունը` դա ինժեներական ենթակառուցվածքների զարգացումն ու հանրապետության գազամատակարարման հուսալիության և անվտանգության ապահովումն է:

	4.
	Կարգավորման նպատակը և բնույթը

	
	Որոշման նախագծի ընդունման նպատակը գոյություն ունեցող գազի ստորգետնյա պահեստարան կայանի 1.8786 հեկտար հողամասի նպատակային նշանակության անհամապատասխանության վերացնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ քաղաքաշինության նախարարություն,ՀՀ գյուղատնտեսության նախարարություն, ՀՀ բնապահպանության նախարարություն,ՀՀ մշակույթի նախարարություն, ՀՀ էներգետիկայի և բնական պաշարների նախարարություն, ՀՀ ԿԱ անշարժ գույքի կադաստրի պետական կոմիտե :

	6.
	 Ակնկալվող արդյունք

	
	Հողամասի  նպատակային նշանակության փոփոխմամբ որոշակիորեն կկարգավորվեն  Պտղնի գյուղական համայնքի հողային հարաբերությունները,համապատասխանություն կմտցվի հողամասերի փաստացի օգտագորխման և դրանց իրավական ձևակերպման միջև: 


